
REPUBLIKA E SHQIPËRISË
Komisioni i Mbrojtjes sË konsumatorËve


Vendim
     Nr. 84, datë 28.02.2020
Komisioni i Mbrojtjes së Konsumatorëve me pjesëmarrjen e:

· Znj. Klotilda Neziri
Kryetare

· Znj. Joniada Zaimaj
Anëtare

· Znj. Eljona Bylykbashi
Anëtare

në mbledhjen e tij të datës 28.02.2020, vazhdoi shqyrtimin e ankesës së ardhur me nr. 12 prot., datë 25.03.2019  nga Qendra Konsumatori Shqiptar, organizatë jo fitimprurëse që ka qëllim mbrojtjen e të drejtave të konsumatorëve shqiptarë, me objekt “Dëmtim malli, shall Luis Vuiton, gjatë procesit të pastrimit kimik ndaj subjektit tregtar ‘KIKI ATELIE’, Person Fizik Dorina Daci, me NUIS L52221053G. 

Komisioni pas shqyrtimit të ankesës së sipërpërmendur,
vëren se:
Komisioni i Mbrojtjes së Konsumatorëve ka filluar shqyrtimin e ankesës në mbledhjen e datës 23.04.2019, duke vlerësuar se çështja hyn në fushën e zbatimit të ligjit për mbrojtjen e konsumatorëve dhe shqyrtimi i ankesës është në kompetencë të Komisionit të Mbrojtjes së Konsumatorëve, për arsye se, çështja objekt shqyrtimi, konsiston në një marrëdhënie midis tregtarit dhe konsumatorëve, për sa kohë tregtari ofron një shërbim kundrejt pagesës drejtuar konsumatorëve, dhe rrjedhimisht brenda fushës së zbatimit të ligjit “Për mbrojtjen e konsumatorëve”, të ndryshuar.

Komisioni me shkresën nr. 12/2 prot., datë 25.04.2019 ka vënë në dijeni tregtarin lidhur me fillimin e shqyrtimit administrativ të ankesës, duke vënë në dispozicion kopje të ankesës. 

Bazuar në nenin 52 të ligjit 9902/2008, të ndryshuar dhe pikës 9, të vendimit nr. 1444, datë 22.10.2008 “Për mënyrën e funksionimit e të pagesës së anëtarëve të Komisionit te Mbrojtjes së Konsumatorëve, si dhe përcaktimin e procedurave të vlerësimit të shkeljeve” për vlerësimin e plotë të kësaj çështjeje, i ka kërkuar KIKI Atelier, në cilësinë e tregtarit që i ka ofruar një shërbim konsumatorëve, të jap informacion sqarues në lidhje me ankesën, përfshirë çdo dokumentacion që mund të disponoj mbi këtë praktikë, brenda një afati të arsyeshëm.

Komisioni, në mbledhjen e radhës mbajtur në datë 27.05.2019, konstatoi se, ky subjekt tregtar nuk ka paraqitur asnjë informacion me shkrim, apo ndonjë përgjigje zyrtare, me anë të së cilës për arsye objektive të kërkohej shtyrjen e afatit apo të justifikohej mosdhënia e informacionit dhe vendosi të kërkoj sërish informacion, me anë të shkresës nr. 12/3 prot., datë 07.06.2019.

Në mbledhjen e radhës, mbajtur më datë 6.12.2019, sërish u konstatua mungesa e përgjigjes nga subjekti tregtar, dhe me shkresën nr, 12/4 prot., datë 07.12.2019 u rikërkua informacion. 
Në mbledhjene datës 28.02.2020, nga rishqyrtimi i çështjes, megjithëse ankesa i është bërë e njohur subjektit 3 herë dhe shkresat e Komisionit, nëpërmjet të cilave subjektit i është kërkuar informacioni përkatës, nuk janë kthyer nga shërbimi postar, komisioni konstatoi se subjekti nuk ka kthyer përgjigje. 

Për sa më sipër, Komisioni mbështetur në nenin 52/1, të ligjit nr. 9902/2008, “Për Mbrojtjen e Konsumatorëve”, i ndryshuar, sipas të cilit:

 “Tregtarët janë të detyruar të japin, në mënyrë të qartë, të vërtetë dhe jo të mangët, të gjithë informacionin e kërkuar nga organet zbatuese dhe struktura përgjegjëse për mbrojtjen e konsumatorëve, sipas dispozitave te këtij ligji”, 
konstatoi shkelje të këtij neni, si pasojë e mungesës së dhënies së informacionit të kërkuar nga Komisioni.  
Për këto arsye:

Komisioni i Mbrojtjes së Konsumatorëve mbështetur në nenin 52, pika 4, nenin 52/1 dhe nenin 57 piken 2/(d) te Ligjit nr. 9902, date 17.04.2008 “Për mbrojtjen e konsumatoreve”, i ndryshuar, si dhe në pikën 6 (c), të VKM nr. 1444, datë 22.10.2008 “Për mënyrën e funksionimit e të pagesës së anëtarëve të Komisionit te Mbrojtjes së Konsumatorëve, si dhe përcaktimin e procedurave të vlerësimit të shkeljeve” .
VENDOSI:
1. Kiki Atelie (Person Fizik Dorina Daci, me NUIS L52221053G) të gjobitet me shumën 300.000 lekë.
2. Kiki Atelie (Person Fizik Dorina Daci, me NUIS L52221053G), të njoftojë menjëherë Komisionin e Mbrojtjes së Konsumatorëve për pagesën e gjobës brenda 15 ditësh nga marrja e njoftimit te këtij Vendimi.
Kundër Vendimit të Komisionit të Mbrojtjes së Konsumatorit keni të drejtë të ankoheni në Gjykatë brenda 30 ditëve nga data e marrjes dijeni për vendimin.
kryetar I KOMISIONIT

KLOTILDA NEZIRI

